
TADBIRKORLIK FAOLIYATINI MOLIYALASHTIRISH ORQALI
ZAMONAVIY MEHNAT BOZORINING RIVOJLANISHI.

Batirov Farxad Bakitovich

Toshkent davlat igtisodiyot universiteti mustagqil izlanuvchisi
ORCID:0009-0002-9252-8373

97-188-86-08

Annotatsiya. Mazkur magqolada tadbirkorlikni moliyalashtirish orqali
mehnat bozorida bandlikni ta'minlash, tadbirkorlikning igtisodiyotdagi o‘rni va
ahamiyati haqida so'z yuritilgan. Tadbirkorlik mamlakat iqtisodiyotining asosiy
harakatlantiruvchi mexanizmlaridan biri bo'lib, iqtisodiy o‘sish va bargaror
rivojlanishning muhim omili hisoblanadi. Magolada aholining ish bilan bandligi
tadqiq etilgan. Xususan, Respublika aholsining mehnat bozorida iqtisodiy faollik
darajasi statistik tahlil etilib, hududlar o‘rtasidagi tafovutlar o'rganilgan. Davlat
tomonidan tadbirkorlik qollab-quvvatlanishi tahlil gilinadi.

Kalit so'zlar: tadbirkorlik subyektlari, moliyalashtirish, mehnat bozori,
bandlik, imtiyozli resurs

DEVELOPMENT OF THE MODERN LABOR MARKET BY
FINANCING ENTREPRENEURSHIP

Batirov Farkhad Bakitovich
Independent researcher of the
Tashkent state university of economics

Abstract. This article analyzes employment provision in the labor market
through entrepreneurship financing and discusses the role and significance of
entrepreneurship in the country's economy. Entrepreneurship is one of the main
driving forces of the country's economy and is an important factor in economic
growth and sustainable development. The article examines the employment of the
population. In particular, it provides a statistical analysis of the level of economic
activity of the population in the republic's labor market and studies the differences
between regions. Additionally, it includes an analysis of state support for
entrepreneurship.

Keywords: business entities, financing, labor market, employment, favorable
resources.

Tadbirkorlik subyektlari rivojlanishida davlat tomonidan qo'llab-
quvvatlanishi muhim ahamiyatga ega. “Tadbirkorlikni qo‘llab-quvvatlash -
strategik yo‘limiz”,- dedi Prezidentimiz Shavkat Mirziyoyev tadbirkorlik vakillari
bilan uchrashuvda. Yurtimizda bu soha ish o‘rni, investitsiya, innovatsiya,
raqobat, qo‘shilgan qiymat va eksportni ko‘paytirishga eng katta turtki
berayotgan yo‘nalishga aylandi. So‘nggi besh yilda kichik va o‘rta tadbirkorlar
soni 2 karra ko‘paydi. Ularda 10 million 500 ming odam - jami band aholining 74
foizi daromad topib, ro‘zg'or tebratayapti. Xususan, aholini tadbirkorlikka jalb
qilish uchun 22 trillion so‘mlik imtiyozli resurs ajratiladi. Shuning 2,5 trillion
so‘mi yoshlarga, yana shunchasi ayollar tadbirkorligi loyihalari uchun
yo‘naltiriladi [8].

Aholining ish bilan bandligi mamlakatning yalpi ichki mahsulotining
o'sishi, yashash darajasining oshishi va ijtimoiy barqarorlikni ta’'minlash uchun
muhim ahamiyat kasb etadi. Aholi rivojlanishiga ijtimoiy-iqtisodiy omillar hal
qiluvchi ta’sir ko‘rsatadi. Aholi bandligi esa mana shunday omillardan biri
bo‘lgan, murakkab ijtimoiy-igtisodiy jarayon hisoblanadi.

O‘zbekistonda kichik biznes va xususiy tadbirkorlikning afzalliklari
hisobga olingan holda uni izchil rivojlantirish mustaqillikka erishilgan dastlabki
davrdan boshlab davlatning ustuvor vazifasi darajasiga ko‘tarildi. Strategik
magsadlar-zamonaviy demokratik davlat qurish, aholining hayot darajasini
munosib bosgichga ko‘tarish, bozor munosabatlariga asoslangan erkin
igtisodiyotga o‘tish, shuningdek, taraqqiy topayotgan mamlakatlar tajribasi

e —

inobatga olingan holda, kichik biznes va xususiy tadbirkorlikka keng yo‘l ochib
berildi [6].

Iqtisodiyotni davlat tomonidan boshqgarishga oid nazariyalarga ko‘ra,
davlatning igtisodiyotga aralashuv saglanib qoladi, ammo uning ulushi juda kam
doirada bo‘lish kerak, biroq, mulkchilik shakllari bo‘yicha iqtisodiy faoliyat
yuritishda davlat mulkidagi korxonalarning mavjudligi ham iqtisodiy ham
ijtimoiy zarurat sifatida yuzaga chiqgadi [7].

1-jadval
Mamlakatimiz mehnat bozorida bandlar soni [9].
Hududlar 2019 2020 2021 2022 2023 2024

O‘zbekiston

Respublikasi 13541,1 | 13236,4 | 13538,9 | 13706,2 | 14014,2 | 14 261,9
Qoraqalpog‘iston Resp 711,3 707,4 702,6 714,2 735,5 759,4
Andijon viloyati 12845 | 12259 | 1264,3| 1296,8| 1329,0 1338,6
Buxoro viloyati 797,1 788,0 777,3 780,6 803,2 796,7
Jizzax viloyati 536,2 534,3 550,7 546,4 553,9 559,2
Qashgadaryo viloyati 1220,0| 1171,0| 1202,5| 1207,3| 1220,1 1296,3
Navoi viloyati 412,7 399,4 410,4 410,1 426,4 435,2
Namangan viloyati 1104,6 | 1088,7| 11048 | 1100,6 | 1129,1 1159,6
Samargand viloyati 14558 | 1418,3| 1441,3| 1479,8 | 1504,2 1521,1
Surxandaryo viloyati 1024,2 985,5| 1001,9| 1006,3| 1011,2 1024,9
Sirdaryo viloyati 350,1 332,2 334,1 3350 338,0 351,2
Toshkent viloyati 12329 1177,2| 1222,1| 1204,5| 1234,9 1251,6
Farg ona viloyati 14926| 14486 | 1483,3| 1511,7| 15554 1563,9
Xorazm viloyati 736,5 716,4 726,4 741,8 776,5 779,5

Tadbirkorlikni rivojlantirish orqali aholi bandligini ta'minlashda davlat
boshgaruv dastaklaridan foydalanadi (Igtisodiyot va moliya vazirligi, Markaziy
bank, «Tadbirkorlikni rivojlantirish kompaniyasi» AJ va boshqalar). Ayrim
tadbirkorlik sohalarini rivojlanishini davlat aralashuvisiz tasavvur etib
bo'lmaydi. Misol uchun tadbirkorlikni rivojlantirish orqali aholi bandligini
ta'minlashda infrastrukturani rivojlantirish ham katta ahamiyatga ega. Chunki
yo'l bo'lmasa, aholi ishga qatnashi murakkablashadi yoki ishlab chiqarish bilan
shug'ullanuvchi tadbirkorlik subyektlari mahsulot yetkazib berolmaydi.

Tadbirkorlik subyektlariga yangi ish orinlarini yaratish uchun beriladigan
imtiyozlar yangi ish o‘rinlarining soniga bog’liq boladi. Shunday qilib, agar
korxonada 200 dan ortiq ehtiyojmand odam ish bilan ta’'minlansa, kompaniya
solig tekshiruvlaridan ozod qilinadi. O‘zbekiston Respublikasi Vazirlar
Mahkamasi qarori bilan «20 ming tadbirkor - 500 ming malakali mutaxassis»
dasturi ishtirokchilari uchun imtiyozlar hamda preferensiyalarni qo‘llashni
tartibi tasdiglandi [5].

Kredit olish uchun ariza «hamkorlik shartnomasi» tuzilgandan so‘ng
Dasturda ishtirok etadigan tadbirkorlik subyekti tomonidan mustagqil ravishda

yoki hokim yordamchisining ko‘magi bilan platforma orqali elektron shaklda
taqdim etiladi. Kreditlar 14 foiz stavkada 7 yilgacha, aylanma mablaglarni
to‘ldirish uchun 18 oygacha muddatga ajratilgan. Bunda kreditlar:

* 5 mlrd so‘mgacha — 51 tadan 100 tagacha yangi ish o‘rni yaratishni
rejalashtirgan tadbirkorlik subyektiga;

+ 10 mlrd so‘mgacha — 101 tadan 200 tagacha yangi ish o‘rni yaratishni
rejalashtirgan tadbirkorlik subyektiga;

* 15 mlrd so‘mgacha — 200 tadan ortiq yangi ish o‘rni yaratishni
rejalashtirgan tadbirkorlik subyektiga ajratildi.

Banklar tomonidan tadbirkorlikni rivojlantirish hisobiga 2025 yil yakuniga
gadar 3.570,0 ming nafar aholini daromadli mehnat bilan band qilish, shu
jumladan 2.100,0 ming nafar kishini kichik va o‘rta biznesga jalb qgilish uchun
120.378,0 mlrd so‘m kredit ajratish maqgsad qilib qo‘yilgan. 2025 yilda aholini
daromadli mehnat bilan ta’'minlash dasturi doirasida Markaziy bank va tijorat
banklarining mahalla bankirlari faoliyatini yo‘lga qo‘yilgan [2].

Xulosa va takliflar.

Tadbirkorlikni moliyalashtirish, aynigsa, yoshlar, ishsizlar va ijtimoiy
himoyaga muhtoj aholi o'rtasida bandlikni ta'minlashda muhim rol o'ynaydi.
O'zbekistonda ish o'rinlari yaratish maqgsadida biznes-loyihalarni qo'llab-
quvvatlashga qaratilgan bir qator davlat dasturlari asosida amalga oshirilmoqda.
O'zbekistonda 20-avgust «Tadbirkorlar kuni» etib belgilangan, har yili
davlatimiz rahbari tadbirkorlar bilan ochiq muloqot o'tkazib, tadbirkorlikni
rivojlantirish orqali aholi bandligini ta'minlash bo'yicha qulay shart-sharoit
yaratish bo'yicha muttasadilarga ko' rsatma beradilar. Buning natijasida faoliyat
olib borayotgan tadbirkorlik subyektlari rivojlanib, yirik soliq to'lovchisiga
aylanishi kuzatilmoqda, ya'ni «o‘zini o‘zi band qilgan shaxs-yakka tartibdagi
tadbirkor-kichik biznes-o‘rta biznes-yirik korxona» zanjiri amal qiladi.

